ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

427. fundur byggðarráðs Húnaþings vestra, haldinn mánudaginn 20. febrúar 2006 kl. 10:00 á skrifstofu sveitarstjóra.

Dagskrá:

1. Viðræður við fulltrúa Fasteignafélagsins Borgar ehf.

2. Bréf Heilbrigðiseftirlits Norðurlands vestra.

3. Bréf Iðnaðar- og viðskiptaráðuneytisins.

4. Umsókn um leiguíbúð fyrir aldraða.

5. Bréf Siglingastofnunar.

6. Útfærsla á heimildum Launanefndar sveitarfélaga.

7. Drög að frumvarpi um heilbrigðisþjónustu.

Afgreiðslur:

1. Karl Sigurgeirsson, framkvæmdastjóri Fasteignafélagsins Borgar ehf. er mættur til fundarins. Gerði hann byggðarráði grein fyrir skoðun félagsins á mögulegum kaupum og endurbótum á húsnæði Sparisjóðs Húnaþings og Stranda að Hvammstangabraut 5 á Hvammstanga og leigu þess til Húnaþings vestra.
Þá var kynnt minnisblað um kostnað sveitarfélagsins vegna mögulegra kaupa og endurbóta á umræddu húsnæði.
Afgreiðslu vísað til sveitarstjórnar.
2. Fram lagt bréf Heilbrigðiseftirlits Norðurlands vestra. Í bréfinu er gerð grein fyrir útreikningi heilbrigðiseftirlitsgjalda 2006. Hlutur Húnaþings vestra verður kr. 881.415-
3. Fram lagt bréf Iðnaðar- og viðskiptaráðuneytisins. Óskað er umsagnar og athugasemda vegna bréfs Hreins Halldórssonar við verðlagningu Hitaveitu Húnaþings vestra. Sveitarstjóra falið að svara bréfinu.
4. Fram lögð umsókn um úthlutun leiguíbúðar fyrir aldraða frá Maríu Erlu Eðvaldsdóttur. Sem stendur er engin íbúð laus til útleigu í Nestúni.
5. Bréf Siglingastofnunar lagt fram. Í bréfinu er tilkynnt um að Hafnaráð hafi fallist á beiðni Húnaþings vestra um að dýpkun smábátahafnar verði framkvæmd á árinu 2006. Byggðarráð samþykkir að ráðist verði í framkvæmdina og mótframlagi hafnarsjóðs verði vísað til endurskoðunar fjárhagsáætlunar ársins 2006.
6. Farið yfir upplýsingar frá Helenu Halldórsdóttur, launafulltrúa. Byggðarráð samþykkir að fullnýta heimildir Launanefndar sveitarfélaga um tímabundnar launaviðbætur til starfsmanna sveitarfélagsins þ.m.t. starfsmanna sambýlis á Hvammstanga. Umræddar launaviðbætur skulu gilda frá 1. janúar sl. Samþykkt að kostnaðarauka vegna launaviðbótanna verði vísað til endurskoðunar fjárhagsáætlunar ársins 2006.
7. Farið yfir drög að frumvarpi að lögum um heilbrigðisþjónustu. Byggðarráð felur sveitarstjóra að senda nefnd um endurskoðun laganna umsögn Húnaþings vestra.
Fundargerð upplesin og samþykkt.

Fundi slitið kl. 12:00.
Oddur Sigurðarson(sign.),



Guðný Helga Björnsdóttir(sign.),

Stefán Böðvarsson(sign.),



Elín R. Líndal(sign.),

Skúli Þórðarson(sign.).


